.საქართველოს მთავრობის
დადგენილება N

2020 წლის ?? მარტი   ქ. თბილისი

„საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის - საგანგებო სიტუაციების კოორდინაციისა და გადაუდებელი დახმარების ცენტრის მიერ მომსახურების გაწევის საფასურის, მისი გადახდის, გადახდილი საფასურის დაბრუნებისა და საფასურის გადახდისაგან გათავისუფლების წესის დამტკიცების შესახებ“ საქართველოს მთავრობის 2015 წლის 9 ნოემბრის №565 დადგენილებაში ცვლილების შეტანის თაობაზე 

მუხლი 1. „ნორმატიული აქტების შესახებ“ საქართველოს ორგანული კანონის   მე-20 მუხლის მე-4 პუნქტის შესაბამისად, „საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის – საგანგებო სიტუაციების კოორდინაციისა და გადაუდებელი დახმარების ცენტრის მიერ მომსახურების გაწევის საფასურის, მისი გადახდის, გადახდილი საფასურის დაბრუნებისა და საფასურის გადახდისაგან გათავისუფლების წესის დამტკიცების შესახებ“ საქართველოს მთავრობის 2015 წლის 9 ნოემბრის №565 დადგენილებაში (www.matsne.gov.ge; 09/11/2015; 040030000.10.003.018951) შეტანილ იქნეს ცვლილება და:
ა) დადგენილების პირველი მუხლის მე-2 პუნატის პუნქტის:
ა.ა) „ა“ ქვეპუნქტი ჩამოყალიბდეს შემდეგი რედაქციით:
„ა) დაინტერესებული პირი იხდის დადგენილი მომსახურების საფასურს ცენტრის დირექტორის ბრძანებით განსაზღვრული ფორმის და პირობების შესაბამისად;“;
ა.ბ) ,,ბ“ ქვეპუნქტის შემდეგ დაემატოს შემდეგი შინაარსის ,,გ“ ქვეპუნქტი:	Comment by Windows User: მიზანშეწონილად მიგვაჩნია მსგავსი ჩანაწერი გაჩნდეს ამ დადგენილებაში (468 დადგენილების მსგავსად). 322 დადგენილების შესაბამისად, ცენტრი ტესტირებას უტარებს ,,ტესტირების მსურველ პირებს“, სხვა კონკრეტიკა ასახული არ არის. ამ პუნქტის გაჩენით 565 დადგენილებაში, გამოჩნდება გამონაკლისები, რომლებსაც ტესტირების საფასურის გადახდა არ მოუწევთ. თუმცა, ამ შემთხვევაში, დამატებით ცვლილება უნდა შევიდეს 674 დადგენილებაში და ცენტრს უფლება მიეცეს, ასევე, მოემსახუროს პროგრამულ პაციენტებს  
,,გ) დადგენილებით დამტკიცებული დანართით განსაზღვრული ცხრილის -  „ახალი კორონავირუსით (SARS-CoV-2) გამოწვეული ინფექციის (COVID-19) ტესტირების სამუშაოს ღირებულება“ ფარგლებში გათვალისწინებული ტესტირება უფასოა სახელმწიფო პროგრამების ფარგლებში და საქართველოს მთავრობის მიერ განსაზღვრულ შემთხვევებში;’’


ბ) დადგენილებით დამტკიცებულ დანართს (ცენტრის მიერ გაწეული მომსახურების სახეები და ამ მომსახურების საფასური ლარში) დაემატოს შემდეგი შინაარსის ცხრილი:
	
	„ახალი კორონავირუსით (SARS-CoV-2) გამოწვეული ინფექციის (COVID-19) ტესტირების სამუშაოს ღირებულება
	ერთეულის ღირებულება (ლარი)

	1
	PCR. SarsCoV2.1 - პჯრ რეალურ დროში კორონავირუსის დეტექციისთვის (SARS CoV2 RT PCR არაუმეტეს 6 საათისა)
	320.00

	2
	PCR. SarsCoV2.2 - პჯრ რეალურ დროში კორონავირუსის დეტექციისთვის (SARS CoV2 RT PCR) მასალის აღების გათვალისწინებით 
	250.00

	3
	RDT. Coronavirus. Ab - სწრაფი ტესტირება კორონავირუსის მიმართ ანტისხეულებზე
	70.00

	4
	RDT.Coronavirus.Ag - სწრაფი ტესტირება კორონავირუსის მიმართ ანტიგენზე
	90.00



მუხლი 2. დადგენილება ამოქმედდეს გამოქვეყნებისთანავე.

პრემიერ-მინისტრი                                                                         გიორგი გახარია


განმარტებითი ბარათი
„საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის – საგანგებო სიტუაციების კოორდინაციისა და გადაუდებელი დახმარების ცენტრის მიერ მომსახურების გაწევის საფასურის, მისი გადახდის, გადახდილი საფასურის დაბრუნებისა და საფასურის გადახდისაგან გათავისუფლების წესის დამტკიცების შესახებ“ საქართველოს მთავრობის 2015 წლის 9 ნოემბრის №565 დადგენილებაში ცვლილების შეტანის თაობაზე“
საქართველოს მთავრობის დადგენილების პროექტზე
ინფორმაცია პროექტის შესახებ

დადგენილების პროექტის მომზადება განპირობებულია შემდეგი გარემოებით:
წარმოდგენილი დადგენილების პროექტით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ − საგანგებო სიტუაციების კოორდინაციისა და გადაუდებელი დახმარების ცენტრი (შემდგომში - ცენტრი) უზრუნველყოფს, „ახალი კორონავირუსით (SARS-CoV-2) გამოწვეული ინფექციის (COVID-19) ტესტირების“ ფასიანი მომსახურების განხორციელებას, რომელიც საშუალებას მისცემს დაინტერესბულ პირებს, მათ შორის უცხო ქვეყნის მოქალაქეებსა და წარმომადგენლობებს, მიიღონ ოპერატიული, დროული და მაღალი ხარისხის, სანდო მომსახურება მათ შორის სასაზღვრო პუნქტებზე. ასევე, ზემოხსენებული პირებს დაჩქარებული ტესტირება საშუალებას მისცემს მოკლე დროში მიიღონ დაჩქარებული, მაღალი ხარისხის მომსახურება. აღნიშნული მომსახურება მნიშვნელოვნად გაზრდის ქვეყანაში „ახალი კორონავირუსით (SARS-CoV-2) გამოწვეული ინფექციის (COVID-19) ტესტირებულთა რიცხვს და ასევე შესაძლებელი იქნება დროის მოკლე მონაკვეთში მიიღოს ტესტირების მსურველმა პირმა, მათ შორის უცხო ქვეყნის მოქალაქეებმა და წარმომადგენლობებმა სწორი ტესტირების შედეგი.
საფასური მოიცავს ადგილზე მომსახურებას (ნაცხის აღება), ნიმუშის ტრანსპორტირებას ლაბორატორიამდე და „ახალიკორონავირუსით (SARS-CoV-2) გამოწვეული ინფექციის (COVID 19) დიაგნოსტიკის“ კომპონენტში ჩართული ლაბორატორიის მომსახურებას.
PCR. SarsCoV2.1 - პჯრ რეალურ დროში კორონავირუსის დეტექციისთვის (SARS CoV2 RT PCR არაუმეტეს 6 საათისა) და PCR. SarsCoV2.2 - პჯრ რეალურ დროში კორონავირუსის დეტექციისთვის (SARS CoV2 RT PCR) მასალის აღების გათვალისწინებით განსაზღვრული მომსახურების საფასური ერთჯერადად 10 პირის და მეტის ტესტირების შემთხვევაში შესაძლებელია შემცირდეს და შემცირებული საფასური განისაზღვრება ცენტრის დირექტორის ბრძანებით. 

ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო-ეკონომიკური შედეგების გაანგარიშება
დადგენილების პროექტის მიღება არ გამოიწვევს ხარჯების გამოყოფას სახელმწიფო ბიუჯეტიდან.

პროექტის მოსალოდნელი შედეგები
„ახალი კორონავირუსით (SARS-CoV-2) გამოწვეული ინფექციის (COVID-19) ტესტირების“ ფასიანი მომსახურების განხორციელება საშუალებას მისცემს დაინტერესბულ პირებს, მათ შორის უცხო ქვეყნის მოქალაქეებსა და წარმომადგენლობებს, მიიღონ მაღალი ხარისხის, დროული და სანდო მომსახურება მოკლე დროში.

პროექტის განხორციელების ვადები
ცვლილება ამოქმედდება გამოქვეყნებისთანავე. 

პროექტის ავტორ(ებ)ი და წარმდგენი
პროექტის ინიციატორია - სსიპ - საგანგებო სიტუაციების კოორდინაციისა და გადაუდებელი დახმარების ცენტრი.
პროექტის წარმდგენია - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.
